
Asunto tSolicitude de.informe sobre o estudo de Clave PE/PO/008/20(1)
impacto ambiental

Proxecto Parque edlico Zamorra

Espazo natura Ningun

Conca fluvial Ulla

Concello Agolada

Provincia | Pontevedra

Servizo de Enerxia e Minas de
Solicitante Pontevedraz da V|cepre5|f:lenC|a Segunda Ref. IN408A 2019/21
e Conselleria de Economia, Empresa e
Innovacién
Promotor Green Capital Power S.L. Ref.

I. Antecedentes administrativos.

Mediante escrito do 24/09/2021 do Servizo de Enerxia e Minas de Pontevedra, da
Vicepresidencia Segunda e Conselleria de Economia, Empresa e Innovacion, tivo
entrada, na Direccidén Xeral de Patrimonio Natural, en cumprimento do establecido
no artigo 37 da Lei 21/2013, do 9 de decembro, de avaliacion ambiental, a peticion

de informe relativo & seguinte documentacién:

— "Estudio de Impacto Ambiental do Parque Eélico de Zamorra” asinado en xufio

de 2021.
— Cartografia dixital en formato shp.

A este respecto, con data 28/09/2020, esta direccién xeral informou, a peticion da
Subdireccion Xeral de Avaliacidn Ambiental, o citado proxecto dentro das consultas

para elaborar o documento de alcance do estudio e impacto ambiental.

En consecuencia e a vista dos antecedentes, emitese o presente informe tendo en
consideracion a informaciéon achegada coa solicitude, asi como as observacions
formuladas polo Servizo de Patrimonio Natural de Pontevedra, no documento

subscrito con data de 22/03/2022.

Il. Resumo do proxecto.

— Descricién do proxecto.

Tratase dun parque edlico de 30 MW de potencia total, situado no concello de
Agolada (Pontevedra) dentro da Area de desenvolvemento edlico (ADE) “Serra da

Orrea”.

— Caracteristicas xerais do proxecto.
4 Nome :parque edlico de Zamorra.
4 Ade: Serra da Orrea.
4+ Concello: Agolada (Pontevedra).
+ N° aeroxeradores: 7.
< Modelo: SG 145 - 4,5 MW.

% Altura da buxa (m) :127,5.

4 Didmetro rotor (m): 145.

% Potencia nominal unitaria (MW): 4,5.
4 Potencia do parque (MW): 31,5.

O parque edlico de Zamorra proxéctase no municipio de Agolada (Pontevedra),
concretamente nas paraxes de “Monte de Serra”, “Monte de Sesto”, “A Costa de

Oural” e “Coto de Amance”.
— Accesos ao parque.

Realizaranse a partir da infraestrutura viaria existente na zona. Os accesos
especificos a lifas de aeroxeradores e as vias de comunicacién entre os
aeroxeradores de cada agrupacion seran para uso exclusivo do parque. Para o

desefo da rede viaria tivéronse en conta aspectos técnicos e medioambientais:
+ Aproveitar sempre que sexa tecnicamente viable as vias existentes.

< Minimizar os movementos de terras e outras actuacidéns con forte impacto.
+ Evitar fortes pendentes, tanto por razéns medioambientais como técnicas.

— Plataformas de montaxe.

Xunto a cada aeroxerador disporase dunha zona especialmente acondicionada
para a colocacién dos medios de elevacidn necesarios para a montaxe dos
distintos elementos que compofien o aeroxerador, cunhas caracteristicas
construtivas de preparacion da sua superficie anadlogas as das vias do parque.
Adicionalmente, disporase de superficies auxiliares chans e libres de vexetacién

para a reunion de pas e facilitar os traballos das gruas e de montaxe.
— Cimentacion dos aeroxeradores.

A cimentacion de xeomettria troncoconica, ten un didmetro de 23 m, cunha altura
total dende a base de 3,27 m. O oco circundante ao pedestal encherase ata a
cota orixinal do terreo con material seleccionado procedente da propia
escavacion, debidamente compactado. Canalizacions para cables MT e cableado
de control. Os cables de sinalizacion (entre cada aeroxerador e o centro de
control) e os de media tension a 30 kV (para interconexidn entre os centros de
transformacidn e a subestacion de saida) instalaranse directamente enterrados
nas gabias. A profundidade minima destas canalizaciéns serd, como norma xeral
de 1,10 m e de 1,40 m cando as gabias discorran en terreos agricolas. O seu

ancho variara en funcidon do nimero de condutores a instalar.
— Canalizacions para a rede de terras.

Aproveitaranse as canalizacions para cables e as escavacions das cimentacidns
dos aeroxeradores. Edificio de control e subestacion ou centro de
seccionamento. A enerxia xerada nos aeroxeradores do parque eélico Zamorra
transformarase na subestacion SET prevista nas alternativas 1 e 2 ou evacuarase

a través do centro de seccionamento previsto na alternativa 3.
— Torre de medicién.

Instalarase unha torre de medicién equipada cun conxunto de sensores
meteoroldxicos de alta calidade montados sobre unha torre metalica
autosoportada de celosia provista dun sistema de adquisicion de datos

programable e telemetria.

— Alternativas.

Alternativa 0. O EslA recolle que a non execucidon do proxecto implicaria
desaproveitar o recurso edlico dispoiible e renunciar ao desenvolvemento do
sector enerxético de Galicia cara as enerxias renovables, asi como ao progreso

dos concellos afectados. Polo tanto, non se considera unha alternativa viable.

O EslA ten en consideracién, ademais da alternativa O de non actuacion, outras 3
alternativas de proxecto. As tres alternativas estudadas dispofien do mesmo
numero de aeroxeradores, das mesmas caracteristicas e na mesma localizacién,

0 mesmo que acontece coa torre de medicidn.

+ A alternativa 1 inclle a instalacién dunha subestacién para a transformacion
da enerxia xerada no parque. Ocupa un recinto de dimensions aproximadas en
planta de 20*45 m, onde se sittan a intemperie os elementos de instalacions

eléctricas de transformacion e transporte de enerxia.

Anexo 4 subestacion se situa o edifico de control, preparado para as tarefas
de control e mantemento, cun espacio reservado para as celdas de MT. O
edificio ocupa unha superficie en planta de aproximadamente 140 m?

(edificacion cerrada e cuberta).

+ A alternativa 2 inclle a instalacién dunha subestacién para a transformacion
da enerxia xerada de similares caracteristicas & da alternativa 1, e na mesma

localizacion.

+ Na alternativa 3 a enerxia xerada nos aeroxeradores do parque evacuarase a

través dun centro de seccionamento.

As diferenzas entre as alternativas estdn no trazado das vias de acceso as
posiciéns dos aeroxeradores, no trazado das canalizaciéns e na subestacidn

(alternativa 1 e 2) e o centro de seccionamento (alternativa 3).

I1l. Analise da documentacion.

Examinada a documentacidn recibida, realizase a seguinte analise:

1. O lugar onde se localiza o proxecto non ostenta ningunha figura de espazos

naturais protexidos, das recollidas na Lei 5/2019, do 2 de agosto, de Patrimonio

4 de 21


https://sede.xunta.gal/cve?idcve=kpfYU8MJ4EE2

CVE: kpfYUSMJ4EE2

o

(O

il

Verificacion: https://sede.xunta.gal/cve

=

ot

+ + +

Ll XUNTA DIRECCION XERAL
B DF GALICIA | BEPATENONS (& Xacobeo 21-22

Natural e da Biodiversidade de Galicia, e na Lei 42/2007, do 13 de decembro, de

Patrimonio Natural e da Biodiversidade.

. A zona onde se desenvolve o proxecto non se atopa en ningun espazo que, neste

momento, se atope en estudo na Direccién Xeral de Patrimonio Natural por

reunir importantes valores ambientais.

. Revisado o Inventario de humidais de Galicia (IHG), creado polo Decreto

127/2008, do 5 de xufio, polo que se desenvolve o réxime xuridico dos humidais
protexidos e se crea o Inventario de humidais de Galicia, obsérvase que, o

desenvolvemento do proxecto no afecta zonas humidas inventariadas.

. O proxecto non afecta a dreas prioritarias para avifauna ameazada e/ou zonas de

proteccién da avifauna contra lifias eléctricas de alta tension, segundo o
establecido na Resoluciéon do 18 de outubro de 2021, da Direccidon Xeral de
Patrimonio Natural, pola que se actualiza a delimitacion das areas prioritarias de
reproducion, de alimentacion, de dispersidn e de concentracion local de aves
incluidas no Catalogo galego de especies ameazadas, e se dispdn a publicacién
das zonas de proteccion existentes na Comunidade Auténoma de Galicia nas que
seran de aplicacion medidas para a proteccién da avifauna contra a colisién e a

electrocucidén en lifias eléctricas de alta tension.

. A actuacioén prevista, sequindo a traza da gabia do cableado de leste a oeste,

cruza as seguintes canles fluviais:

Regato / rio Distancia

Rego do Oural

Rego de Baifia

Rego de sa

Rego de Fontevella

Rego de Porto Moris

Rego de Muifio de Orrea

O o o/ o o o |o

Rego da Porta Uz

6. De conformidade co Atlas de habitats naturais e seminaturais de Espafia (2005),

realizado polo Ministerio de Agricultura, Alimentacion y Medio Ambiente (actual

Ministerio para la Transicién Ecoldgica y el Reto Demografico), na zona de

actuacion localizanse teselas onde se identificaron os seguintes habitats

naturais de interese comunitario ou prioritarios (*):

Codigo UE | Prioritario Denominacion
4030 Non Uceiras secas europeas
9230 Non Carballeiras galaico portuguesa con Quecus robur e Quercus pyrenaica
4090 Non Uceiras oromediterraneos endémicas con toxo

7. No dmbito de actuacién non estdn presentes arbores ou formaciéns incluidas no

Decreto 67/2007, do 22 de marzo, polo que se regula o Catdlogo galego de

arbores senlleiras.

8. Segundo se deriva da informacién dispofible na Direccidn Xeral de Patrimonio

Natural, as cuadriculas nas que se incliue o ambito de actuacion do proxecto
(UTM 10x10 29TNH74, 29TNH84, 29TNH73 e 29TNH83), correspdndese coa area

de distribucion das seguintes especies protexidas, incluidas no Decreto 88/2007

do 19 de abril, polo que se regula o Catdlogo galego de especies ameazadas

(CGEA):

%+ Flora

Especie CGEA

Armeria merinoi

Eryngium viviparum

Leucanthemum gallaecicum

Santolina melidensis

Spiranthes aestivalis

< ' m|/m| m|m

Ranunculus bupleuroides subsp. cherubicus \

Non obstante, informacidn mais detallada como a proporcionada polo Atlas

da flora vascular ameazada de Espafia (cuadriculas 1x1) non determina a

presenza, na zona da actuacién, de ningunha especie da flora ameazada

<+ Fauna
Especie CGEA
INVERTEBRADOS
Geomalacus maculosus \Y
Margaritifera margaritifera E
PEIXE
Petromyzum marinus vV (3)

Especie CGEA
ANFIBIOS
Chioglossa lusitanica \
Discoglossus galganoi V(2)
Rana iberica \
Rana temporeira \
AVES
Milvus milvus E
Gallinago gallinago E(1)
Vanellus vanellus E(1)
Circus cyaneus \
Circus cyaneus \
Scolopax rusticola V(1)
Anas crecca E(1)
Tetrax tetrax E
MAMIFEROS
Rhinolophus hipposideros \
Rhinolophus ferrumequinum \
Galemys Pyrenaicus \
Myotis emarginatus \

(E) En perigo de extincion.
(V) Vulnerable.

(1) Poboacién nidificante.
(2) Poboaciéns insulares.

(3) Poboacién do Cantabrico e Arco Artabro:dende cabo Ortegal ata as illas Sisargas, Cantabrico: de cabo Ortegal ata o rio Eo,
incluido.

(4) Poboacidns de baixa altitude da provincia da Corufia e poboaciéns de montaifia da provincia de Ourense.
(5) spp. schoeniculus.

Cabe indicar para o Vanellus vanellus que, segundo o “Atlas de aves
reproductoras” publicado polo MITECO en 2003, non é previsible encontrar
parellas nidificantes nesta zona e segundo o Il Censo nacional, publicado no ano
2016 por SEO-BirdLife para o sisén comun (Tetrax tetrax) en Espaia, non é

previsible encontrar machos desta especie nesta zona .

9. O proxecto non estd incluido dentro do ambito de plans de recuperacion ou

conservacién de especies protexidas.

10.A zona de actuaciéon non se localiza dentro do dmbito de propostas técnicas de
zonificacidon de plans de conservacidn/recuperacion de especies ameazadas que

se estan elaborando na Direccidon Xeral de Patrimonio Natural.

11. Con respecto as observacions efectuadas polo Servizo de Patrimonio Natural de

Pontevedra:

4 O EslA non menciona que as gabias para cables proxectadas na alternativa
seleccionada cruzan dous regatos: o rego de Oural (a gabia que chega ata o
aeroxerador 6) e o rego de Sa (a gabia que conecta os aeroxeradores 1,2 e 3

co resto do parque).

O cruce de gabia co rego de Sa (en dous puntos) realizase sobre camifio
existente, mentres que a gabia que chega ata o aeroxerador 6, faino campo a
través partindo da PO-840, sen que se describa a forma na que se cruzard o

rego de Oural.

Realizada visita & zona con un dos axentes ambientais do Distrito XVI o dia
17/03/2022, comprdbase que a apertura de gabia neste tramo implicara unha
afeccion directa ao regato, asi como & masa de frondosas autdctonas
existentes a ambas marxes do mesmo, composta de bidueiros, salgueiros,
espifios, carballos e castifieiros, xunto con algun pé intercalado de pifieiro.

En base ao anterior, deberd buscarse unha alternativa para o trazado da gabia

que chega ao aeroxerador n°

6, ben empregando o trazado das
infraestruturas viarias existentes (marxes da PO-840 e das vias de acceso aos
aeroxeradores 6 e 7) ou a través das zonas de menor valor ecoloxico. No caso
de que sexa necesario o cruce do regato, deberan especificarse as obras

necesarias.

+ O cruce co rego da Baifia proxéctase mediante un tramo aéreo de 168,87 m de
lonxitude. Ningunha mencién se fai no EslA aos traballos necesarios que, en
todo caso, deberan garantir que a vexetacién de ribeira existente (amieiros,

bidueiros e salgueiros, principalmente) non se vexa afectada.

+ Deberia estudarse outra localizaciéon para o aeroxerador n°® 7, tendo en
consideracion que as masas de frondosas autdctonas son escasas na zona de
estudo, ocupada en gran medida por prados e plantaciéns de pifieiros e

eucaliptos, e que os traballos proxectados van a diminuir a conectividade

entre estas e afectar a unha superficie de importante valor tamén como

refuxio para a fauna.

Na zona na que se proxecta este aeroxerador e que cruza a sua via de acceso,
a vexetacidn arbodrea, ainda que en baixa densidade, esta dominada por
Quercus suber, sendo moi abundante o rexenerado natural desta especie que,
de non existir perturbacions, dard lugar ao establecemento dun sobreiral.
Obsérvanse tamén alguns exemplares de Arbutus unedo e destaca a
importante representacidn de Erica ciliaris entre as especies da matogueira. A
pendente na localizacién deste aeroxenerador é superior & dos outros, o que

implicara maiores movementos de terra neste punto.

+ A poligonal do parque eélico localizase na zona 2 do Plan de xestién do lobo
en Galicia, aprobado polo Decreto 297/2008. Dita zonificacion establécese en
funcién da densidade de lobos (sendo a zona 1 a de maior densidade), a

ganderia existente e os danos 8 mesma confirmados.

+ Segundo os datos que se mostran na taboa, o proxecto afecta a 2 ha de
bosques climacicos caducifolios e a 0,5 ha de bosques mixtos de frondosas e
especies de repoboacion, sen que se describan as obras e traballos que se
levaran a cabo sobre eles, aportando deste xeito escasa informacién

confirmada.

+ No que respecta ao impacto por colisidn de aves, o EslA recolle referencias
bibliograficas e datos de mortaldade nos parques e lifias eléctricas proximos.
Segundo mostra a taboa “Datos de mortalidade anual parques edlicos e lifias
aéreas de tension do dmbito 15 km"” (pax. 144), a especie cunha taxa total
acumulada mais elevada é Circus pygargus (especie vulnerable no CEEA e no

CGEA), sequida de Buteo buteo e Alauda arvensis.

12.Con respecto ao EslA do parque eélico cabe facer as seguintes observacions por

parte desta direccidn xeral:

4+ O EslA recolle unha tdboa coa superficie total das distintas comunidades

vexetais citadas no ambito de estudo.

4+ O EIA recolle un inventario de fauna baseado nas fontes documentais da
Xunta de Galicia e do Ministerio para la Transicion Ecoldgica y el Reto
Demografico, e ademais presenta un traballo de campo que se levou a cabo
durante a campafa de marzo de 2020 e rematou en febreiro de 2021, ambos
incluidos (en total 22 visitas sumando tdédolos tipos de mostraxe) e

constituindo un ciclo anual.

¢ Durante as mostraxes realizadas ata a data de elaboracién do documento,
non se observou ningunha especie de ave catalogada, tanto a nivel

autondmico como a nivel estatal.

4 Nas visitas detectaronse a presenza de 2 especies da lista de aves
especialmente sensibles aos parques edlicos en Galicia: Buteo buteo e

Phylloscopus collybita.

+ Das 98 especies totais de aves, paseriformes, rapaces e nocturnas, que
figuran no estudio bibliografico, 46 foron detectadas durante os traballos de
censo no ambito do estudio. A maiores das citadas, observéronse 2 especies,
Anthus pratensis e Ficedula hypoleuca que se afiade ao inventario da zona de

implantacién do parque.

+ Botase en falta unha andlise espacial das zonas de voo das rapaces

detectadas que permita avaliar o risco particular de cada aeroxerador.

+ En total, identificdronse 5 especies de quirdpteros e 7 xéneros diferentes,
todas elas localizadas na zona concreta de implantacion dos aeroxeneradores
mediante as mostraxes acusticas e 1 de elas foi detectada tamén durante a

prospeccién de refuxios.

4 Durante as mostraxes realizadas ata a data de elaboracién do presente
documento, tense constancia de 1 especie de quiréptero ameazada, o
morcego grande de ferradura (Rhinolophus ferrumequinum), detectado
durante unha das mostraxes mensuais e catalogada como “vulnerable” no

Catdlogo galego de especies ameazadas.

4+ También debe sefalarse la deteccion de 7 pases de Nyctalus leisleri entre
agosto y septiembre en la estacion 4, una de las especies que, a priori, sufren

una incidencia elevada por los parques eélicos.

IV. Conclusidns.

A vista dos antecedentes e dos datos achegados polo Servizo de Patrimonio
Natural de Pontevedra, considérase que non é previsible que o proxecto xere
efectos significativos, sendo compatible coa preservacion do patrimonio
natural e a biodiversidade, sempre e cando se garanta o cumprimento das
medidas contempladas na documentacion achegada e se tefian en conta as

seguintes consideracidns:

— Atenderase o cumprimento das observacion realizadas polo Servizo de
Patrimonio Natural de Pontevedra recollidas no punto 11 do apartado “Ill Analise
da documentacién” deste informe respecto das gabias, o cruce co rego da Baifia

e da posicién do aeroxerador n° 7.

— Deben representarse as zonas de voo das rapaces detectadas avaliando o risco
de colisién particular de cada aeroxerador. Ningun aeroxerador deberia estar

proximo as zonas que as rapaces utilizan con singular frecuencia.

— Previamente ¢ inicio dos traballos, serd comprobada a ausencia, na zona obxecto
das actuaciéns, de especies protexidas que poidan ser danadas. De atoparse ou
demostrarse a existencia de especies incluidas no Catalogo galego de especies
ameazadas (CGEA), prohibese calquera actuacion que lles afecte. Neste suposto,
comunicarase ao Servizo de Patrimonio Natural de Pontevedra para tomar as
medidas oportunas e, no seu caso, solicitar a correspondente autorizacidn
administrativa, segundo recolle o artigo 11 do Decreto 88/2007, do 19 de abril,

polo que se regula o Catalogo galego de especies ameazadas.

— Tendo en conta a existencia de regos e rios no dmbito da actuacion, deberan
respectarse os condicionantes da Lei 2/2021, de 8 de xaneiro, de pesca
continental de Galicia, e o Decreto 130/1997, do 14 de maio, polo que se aproba o

Regulamento de ordenacion de pesca fluvial e dos ecosistemas acudticos

continentais, especialmente no referido & conservacién do arborado de ribeira e
a alteracion da calidade das augas. A este respecto, enuméranse a continuacion

as principais medidas concretas a cumprir:

+ Non se afectard mais vexetacion de ribeira que a estritamente necesaria para

a execucién do proxecto.

4 Evitarase o depdsito de residuos ou produtos sélidos en zonas onde os
escoamentos produzan arrastres aos cursos fluviais, coa conseguinte

contaminacién de augas continentais.

+ Queda prohibida calquera vertedura de material contaminante as augas do
rio (cemento, formigdns, alcatran, pintura, etc). Asi mesmo, tomaranse as
medidas de seguridade necesarias para evitar derrames accidentais dos
depdsitos de almacenamento de produtos como aceites, graxas e carburantes

de motores.

+ Todas as augas que saian das zonas de instalaciéns das obras, derivaranse e
someteranse a un sistema de desbaste e decantacion de sélidos. Asi mesmo,
todas as augas procedentes dos formigonados derivaranse e someteranse a
un sistema de desbaste e decantacion de sdlidos, regulacion do pH e

eliminacion de aceites e graxas.

4 Durante a realizacién dos traballos non se produciran arrastres nin

enturbamentos das augas continentais susceptibles de ser afectadas.

+ En todo caso, prohibese calquera tipo de vertido que poida afectar a calidade
das augas continentais. En consecuencia, as augas susceptibles de ser
afectadas cumprirdn en todo momento (incluso na época de estiaxe), o
preceptuado no artigo 80° sobre calidade minima esixible as augas
continentais (Decreto 130/1997, do 14 de maio, polo que se aproba o
Regulamento de ordenaciéon da pesca fluvial e dos ecosistemas acudticos

continentais).

— Se durante a execucion do proxecto se detecta ou demostra calquera afeccién
significativa sobre os valores naturais da zona, tomaranse inmediatamente as

medidas adecuadas para paliar a dita afeccién e serd, o Servizo de Patrimonio

12 de 21

=

ot


https://sede.xunta.gal/cve?idcve=kpfYU8MJ4EE2

=l XUNTA DIRECCION XERAL

‘8 DE GALICIA | RaroRaMON© (£ Xacobeo 2122

+ + +

Natural de Pontevedra, quen decidira sobre a conveniencia da solucién a
adoptar, asi como as actuacions precisas ou as medidas compensatorias

adecuadas para corrixir os efectos producidos.

— Non obstante o anterior, cabe facer énfase na importancia da aplicacién de
accions para a proteccion da avifauna e os quirdpteros, polo que se fai oportuno
que o proxecto incorpore medidas adicionais que garantan a minimizaciéon do

impacto por colision, tal que:
+ Para os quirdpteros:

— Restrinxirase a rotacién das pas das turbinas o mais posible por baixo da
velocidade de réxime, determinando a velocidade do vento en buxe por

baixo da cal os aeroxeradores permaneceran parados.

Non obstante, a mortalidade por colisiéon esta vinculada & actividade dos
morcegos, e esta ven condicionada por multiples factores, variando ao
longo do ano, a hora do dia, a especie, etc. Por outra parte, a sua actividade
depende tamén da velocidade do vento, que, & sua vez, é o principal factor

que determina a producion da instalacién.

No caso de que se queira operar a velocidades inferiores & velocidade de
réxime, debera realizarse un estudo que analice con detalle as frecuencias
de voo de cada especie de morcego en funcién das condiciéns de operacién
que se pretendan aplicar (mes do ano, horario diario, velocidades do vento,

etc.).

Este estudio podera presentase en calquera momento, antes ou despois da

instalacién do parque edlico para modificar as condicidns da DIA.

— No plan de vixilancia ambiental informarase sobre os tempos que a
velocidade do vento foi inferior ao limiar establecido e a porcentaxe en que

os aeroxeradores permaneceron parados por este motivo.

< Para as aves:

Verificacion: https://sede.xunta.gal/cve

E — Implementar tecnoloxias de reducion do impacto por colisions como
§ sistemas de deteccion baseados en video (DtBird ou similar), que son
i sistemas que traballan de forma independente para facer un seguimento
(8]

EHTE 13 de 21

e

[=
o


https://sede.xunta.gal/cve?idcve=kpfYU8MJ4EE2

Verificacion: https://sede.xunta.gal/cve

CVE: kpfYUSMJ4EE2

o
o]

O

=l XUNTA DIRECCION XERAL

‘8 DE GALICIA | RavoRaMON© (£ Xacobeo 2122

+ + +

das aves e mitigar a mortalidade das rapaces nos emprazamentos de
turbinas edlicas. O sistema detecta as aves automaticamente e pode
adoptar duas medidas independentes para mitigar o risco de colision das

aves: activar sons de alerta ou parar a turbina edlica.

— En todo caso é posible como medida disuasoria pasiva, o pintado en negro
dunha das aspas de cada un dos aeroxeradores, polo menos en 2/3 desde a

punta da pa.

O plan de vixilancia ambiental medira a mortalidade observada neste
parque e a comparara coa mortalidade dos parques lindeiros xa existentes
(con aeroxeradores sen pintar) para informar si a medida é ou non eficaz, e

para que especies.

A eficacia desta medida foi probada con éxito no parque edlico Smela, cu-
xo0s resultados se publicaron en “Paint it black: Efficacy of increased wind
turbine rotor blade visibility to reduce avian fatalities. May R, Nygard T, Fa-
lkdalen U, Astrém J, Hamre @, Stokke BG. Ecol Evol. 2020;10:8927-8935.
https://doi.org/10.1002/ece3.6592".

Finalmente engadir que:

— De acordo con informacién achegada a esta Direccién Xeral por parte de
AESA o pintado dun dos alabes das turbinas edlicas de cor negra é
admisible e poddese incluir como condicionado de sinalizacién nas
resolucions de servidumes. AESA sinala que a cor por defecto é branca,
pero, despois dunha andlise de seguridade, comprobouse que ese cambio

non impon riscos a seguridade aérea.

— Respecto ao impacto paisaxistico e turistico, nesta cuestion indicar que

prevalece a conservacion das especies.

4 O plan de vixilancia ambiental avaliara tanto o impacto do parque edlico por
colisién sobre as aves e os morcegos, como a efectividade das medidas

requiridas nos paragrafos anteriores.

— Noutro orde de cousas, e en relacion ao lobo, tense que dar cumprimento ao

punto 18 (“Efecto barreira das infraestruturas”), apartado 5, do Decreto

297/2008, do 30 de decembro, polo que se aproba o Plan de xestién do lobo en
Galicia. Neste senso, no primeiro ano de funcionamento do parque edlico, como
parte do plan de vixilancia ambiental, débese remitir & Direccion Xeral de
Patrimonio Natural un estudo con datos sélidos sobre a presenza de lobos na
area de influencia do parque edlico e debe realizarse unha avaliaciéon e
seguimento das afecciéns da instalaciéon edlica sobre a poboaciéon de lobos;

estrutura social, zonas de cria, uso do espazo, etc.

V. Condiciéons minimas para os plans de vixilancia ambiental no relativo ao
control da mortaldade por colision en parques edlicos durante a fase de

explotacion.

Ademais do recollido no apartado anterior (IV. Conclusiéns) deberanse de aplicar as
condicions expostas a continuacion que se refiren exclusivamente ao relativo ao
control da mortaldade de aves e quirdpteros por colision contra os aeroxeradores

durante a fase de explotacidn e tefien o caracter de minimos.

No que se refire a este tipo de impacto, os plans de vixilancia ambiental teran por

obxecto os seguintes fins:
— cofiecer o impacto real do proxecto autorizado,

— establecer medidas correctoras no caso de que se produzan impactos

significativos, e

— fixar unas directrices minimas, facilmente repetibles e que aporten informacién

homoxénea.
Os planes de vixilancia ambiental teran o seguinte contido:

1) Un calendario de visitas a partir do inicio da fase de explotacion durante os

tres primeiros anos.

Durante esta fase se programard unha visita a cada maquina cada 15 dias por

termo medio, en ninglin caso separadas mais de 30 dias.

7

O obxecto é cuantificar a mortaldade total producida por cada unha das

maquinas, identificando si existen patréns temporais e/ou estruturais sobre a

mortaldade de aves ou morcegos (aeroxeradores especialmente conflitivos,
coincidencia das incidencias con periodos de relevancia bioléxica para as

especies, etc.).

2) Un calendario de visitas a partir do cuarto ano e ata o final da fase de

explotacion.

Unha vez superada a primeira fase, deberianse establecer as medidas
correctoras oportunas para evitar os impactos non compatibles. En
consecuencia, a partir dese momento a mortaldade deberia ser baixa e se

poderia reducir o esforzo na vixilancia.

Durante este segundo periodo, cada ano deberase facer polo menos unha
inspeccién de tédolos aeroxeradores naquela época do ciclo anual na que maior

mortaldade se detectase durante a primeira fase.

A maiores desta inspeccion, se programaran outras visitas ao longo do ano, de

forma que se inspeccione cada maquina outras 3 veces mais.

O calendario da segunda fase serd estable ao longo dos anos ao obxecto de

poder comparar a evolucién da mortaldade.
3) Unha definicion do método de busca de cadaveres.

A unidade de mostraxe sera un circulo de diametro igual a un 110% o diametro
do rotor, arredor da base da torre. Para identificar facilmente cada aeroxerador,

as torres deberian ter rotulado no pé un cédigo identificativo.

As buscas deberdn levarse a cabo por observadores expertos ou/e adestrados
previamente ao inicio do plan. Aconséllase empregar cans adestrados dado que
tefien unha taxa de deteccion moito mais alta e os tempos invertidos en cada
inspeccién son notablemente menores, o que supdn unha mellor avaliacion do

impacto e unha economia de medios.

En calquera caso, debera garantirse que a taxa de deteccion dos equipos (para
aves do tamafio dun paspallds) é superior ao 65%, deixando ao promotor a
decisién de como acadar esta cifra (varios factores inflien en esta capacidade:

numero de persoas, uso de cans, tempos empregados, cobertura vexetal, ...).

En caso de que a vexetacion situada dentro da superficie de mostraxe impida

acadar esta cifra de detectabilidade, deberian facerse desbroces.
4) O calculo da taxa de desaparicion de cadaveres.

Levarase a cabo un estudio dentro das superficies de mostraxe que avalie a taxa

de desaparicion de cadaveres debida 4 accidn dos carrofieiros.

Calcularanse tres taxas de desaparicion de caddaveres: unha para aves grandes
(tipo faisan), outra para aves de tamafio medio (tipo paspallds) e unha terceira

para aves de pequeno tamafio e morcegos.

Estes estudos deberan ter en conta no seu desefio as diferenzas estacionais nos
habitats de localizacién dos proxectos edlicos, sobre todo se as condicions

ambientais difiren moito en distintas datas do ano.

Realizarase un estudo ao inicio da fase de explotacion, outro no cuarto ano e, a
partir deste, cada 5 anos dado que as condiciones ambientais e as poboacions de

carrofieiros son variables ao longo do tempo.
5) O calculo da mortaldade real.

A mortaldade real calcularase para cada aeroxerador e para o conxunto de
maquinas, a partir dos datos de mortaldade atopados para cada especie, a taxa

de deteccion dos equipos e as taxas de desaparicion de cadaveres.

Os modelos matematicos empregados para este cdlculo estaran validados
cientificamente. En calquera caso aportaranse os datos de mortaldade

empregando algunha das férmulas propostas por:

+ Huso, M. 2010: An estimator of wildlife fatality from observed carcasses.

Environmetrics 22: 318-329.

4 Franzi Korner-Nievergelt, Pius Korner-Nievergelt, Oliver Behr, Ivo Niermann,
Robert Brinkmann & Barbara Hellriegel. 2011: A new method to determine
bird and bat fatality at wind energy turbines from carcass searches. Wildlife

Biology 17: 350-363.

6) Un calendario de informes.

Durante os tres primeiros anos de aplicacion do plan de vixilancia ambiental,

presentarase un informe semestral cos seguintes contidos:

+ Un resumo inicial do periodo ao que se refira o informe que permita cofiecer
rapidamente (para cada maquina e en conxunto) as especies e o numero de
caddaveres atopados, a sUa categoria nos catalogos de especies ameazadas, as
xornadas invertidas, os indices de deteccién e depredacién e a mortaldade

total estimada.

4 Un apartado dedicado a mostrar os albores de alerta e criticos establecidos,
sinalando se se superou algun e a causa. Tamén indicaranse as medidas

correctoras aplicadas.

+ Un capitulo de antecedentes no que se resuman os resultados de tddolos
informes semestrais anteriores. Esta informacion debera incluir, ademais das
variables mencionadas no primeiro punto, taboas e graficos que permitan
unha comprensiéon rdpida da informacion. Entre elas unha tdboa da
mortaldade directa histérica coa denominacion de cada aeroxerador, a sua
coordenada UTM precisa, as especies accidentadas e as datas das

observaciéns.

+ Descricion detallada da metodoloxia e técnicas de seguimento, incluindo
como minimo, as datas de realizacion, técnicas de prospeccion, superficie e
tempo de busca, periodicidade entre xornadas, aeroxeradores revisados por

visita, e o nome e cualificacién das persoas que executaron os traballos.

4 Taboa coas especies atopadas mortas, o nimero de exemplares, a data da
observacidén, a localizacion UTM e o aeroxerador ou infraestrutura concreta

que produciu a morte.

+ Un apartado que detalle o estudio no que se atoparon as taxas de
detectabilidade por parte dos observadores e as taxas de desaparicion de
cadaveres. Este incluird polo menos, o numero e tipo de reclamos
empregados, as datas dos experimentos, a periodicidade de visita aos

cadaveres e a férmula empregada para a estimacién da mortaldade.

4 Taboa co numero de exemplares atopados mortos e exemplares estimados
mortos en base as taxas de desaparicion e detectabilidade, diferenciando

aves de pequeno, mediano e grande tamafio, asi como morcegos.

A partires do cuarto ano, os informes semestrais pasaran a ser anuais,
presentandose a continuacion da inspeccion anual de tddolos aeroxeradores a

que se fai referencia no apartado b).

7) Informes extraordinarios.

Cada vez que se supere un albor de alerta ou critico, presentarase un informe &
Direccién xeral de Patrimonio Natural dando conta do feito concreto que
sucedera. A este informe incorporarase unha proposta concreta para corrixir o

impacto e evitar que volva a acontecer no sucesivo.

8) Unha identificacion clara dos albores de alerta e criticos.

Entendese por “albor critico” aquel valor da taxa de mortaldade observada nun
parque edlico que se considera inaceptable. Cada especie tera o seu propio albor

critico.

Por taxa de mortaldade observada entenderase o numero total de cadaveres
observados dunha especie durante os ultimos 3 anos de funcionamento do

parque eélico.

Posto que o estado de conservacion das especies é variable no tempo, definese o
albor critico para cada unha das especies de aves e quirépteros de presenza

habitual en Galicia do seguinte modo:

+ O 1 % da poboacién galega, si a especie non esta incluida nin no Catdlogo
galego de especies ameazadas nin no Listado de especies silvestres en réxime

de proteccién especial.

+ O 0,1 % da poboacién galega, se a especie non estd incluida no Catalogo
galego de especies ameazadas pero si figura no Listado de especies silvestres

en réxime de proteccion especial.

4+ 0 0,01 % da poboacion galega, se a especie esta incluida no Catalogo galego

de especies ameazadas.

+ En calquera caso, sempre serd un valor igual ou superior a 2 e igual ou inferior
a 200.

4+ Non se establece ningun tipo de albor para as especies de tamafio de
poboacién descofiecido, salvo para as que estan incluidas no Catalogo galego
de especies ameazadas, para as que o albor critico sempre serd un valor igual

ou superior a 2.

Por poboaciéon galega entenderase a parte dunha poboacidén que habita na
Comunidade autonoma de Galicia e servird de base o dato mais actualizado de

que se dispofia, sempre que este suficientemente avalado cientificamente.

O "albor de alerta” é aquel valor da taxa de mortaldade observada que permite

implementar medidas correctoras do impacto antes de acadar o albor critico.

Establecese o albor de alerta no 50% del albor critico.

9) Procedemento a seguir en caso de superar un albor de alerta.

En canto se cofieza que se superou un albor de alerta, porase este feito en

coflecemento da Direccion xeral de Patrimonio Natural.

Durante o ano seguinte, farase un censo da poboacién da aves ou quirépteros
afectados na superficie arredor do parque edlico que sexa maior entre as duas

seguintes:
% Terreos situados a menos de 2 Km dos aeroxeradores.

+ Espazo arredor dos aeroxeradores que é cuberto por 2 veces area de campeo

medio da especie na zona de estudio.

Durante os 3 anos seguintes a alerta, establecerase un calendario de visitas aos

aeroxeradores igual ao descrito na letra a).

O promotor tomara ao cabo dun ano todas aquelas medidas que considere
necesarias para non acadar o albor critico e as pora en cofiecemento da

Direccién xeral de Patrimonio Natural, xunto cos datos do censo.

10) Procedemento a seguir en caso de superar un albor critico.

En cuanto se cofieza que se superou un albor critico, porase este feito en

coflecemento da Direccion xeral de Patrimonio Natural.

Repetirase o censo da poboacién especificado na letra anterior e establecerase o

calendario de visitas aos aeroxeradores durante outros 3 anos.

De forma cautelar deixaran de funcionar aqueles aeroxeradores que provocasen

tddalas mortes polas que se supera o albor critico.

A Direccidon xeral de Patrimonio Natural, previos os estudos que considere
necesarios, establecera todas aquelas medidas que crea necesarias para lograr
que as taxas de mortaldade se mantefian por debaixo do albor de alerta, as cales

seran de obrigado cumprimento para o titular do parque edlico.

O presente informe emitese sobre a documentacién achegada e sen prexuizo
doutras comunicacions, autorizaciéns e/ou informes precisos debendo cumprir o
establecido no resto da lexislacidn que lle sexa de aplicacion. Calquera modificacion
do proxecto que tefia algunha afeccién sobre o medio natural, requirird o seu

informe correspondente.

Santiago de Compostela, asinado dixitalmente

O xefe do Servizo de Andlise de Visto e Prace
Proxectos, Plans e Programas O subdirector xeral de Espazos Naturais
Carlos Gonzalez Andrés Tomads Fernandez-Couto Juanas

